
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൬൧

ചാരിക്കെണ്ടതല്ല രാജാവ അവരെ സ്വദെശക്കാരെ എന്ന പൊ
ലെ വിചാരിച്ച പ്രാപ്തന്മാൎക്ക ഉദ്യൊഗങ്ങളെ കല്പിച്ച കൊടുത്ത രാ
ജ വെല ശീലിക്കെണ്ടതിന്ന അവൻ പല യഹുദ ബാല്യക്കാരെ
 വളൎത്തി വിദ്യകളെയും പഠിപ്പിച്ചു. ദാന്യെൽ. സദ്രാൿ മെശൿ അ
ബദ്നെഗൊ എന്നവർ രാജാവിന്റെ കല്പന പ്രകാരം കലാവിദ്യ
യും ഗ്രഹിച്ചു രാജ്യത്തിൽ സ്ഥാനമാനങ്ങൾ പ്രാപിച്ചപ്പൊൾ സ്വ
ദെശക്കാൎക്ക ഉപകാരം ചെയ്തതുമാത്രമല്ല അവർ പുറജാതികളിലും
 സത്യ ദൈവത്തിന്റെ അറിവും ദിവ്യ ധൎമ്മങ്ങളും വരുത്തുവാനാ
യി ശ്രമിച്ചു. എങ്കിലും അവർ സുഖമായി പാൎക്കുന്നതിന മുമ്പെ ദുഃ
ഖങ്ങളെ അനുഭവിക്കെണ്ടി വന്നു. രാജാവിന്റെ ഭക്ഷണ സാധ
നങ്ങളെ തിന്നുന്നത തങ്ങൾക്ക അധൎമ്മമാകകൊണ്ട മാംസവും വീ
ഞ്ഞും മറ്റും വാങ്ങാതെ പരിപ്പും വെള്ളവും മാത്രം അനുഭവിച്ചിരു
ന്നു. ദൈവാനുഗ്രഹത്താൽ ശരീര ശക്തിയും സൌഖ്യവും കുറഞ്ഞു
 പൊകാതെ അധികമായി വന്നതെയുള്ളു. രാജാവ വന്ന പഠി
ക്കുന്നവരെ പരീക്ഷിച്ചപ്പൊൾ അവർ തന്നെ മറ്റവരെക്കാൾ ജ്ഞാ
നവും പ്രാപ്തിയുമുള്ളവർ എന്നുകണ്ട അവരെ പാഠശാലയിൽ നി
ന്ന നീക്കി ഉദ്യൊഗസ്ഥന്മാരുടെ കൂട്ടത്തിൽ ചെൎക്കയും ചെയ്തു.

അനന്തരം രാജാവ പല ദിക്കുകളിൽ നിന്നും പിടിച്ചു കൊണ്ടു
 വന്ന പൊന്നുകൊണ്ട ൬൦ മുളം ഉയരമുള്ള ഒരു ബിംബത്തെ ഉ
ണ്ടാക്കിച്ചു. കലശമുഹൂൎത്ത ദിവസം രാജ്യശ്രെഷ്ഠന്മാരെ ഒക്കയും വ
രുത്തി ഹെ ജനങ്ങളെ വാദ്യഘൊഷം കെൾക്കുമ്പൊൾ ഓരൊരു
ത്തൻ ബിംബത്തിന്റെ മുമ്പാകെ വീണ വന്ദിക്കെണം വന്ദിക്കാ

ത്തവർ അഗ്നിചൂളയിൽ ഇടപ്പെടും എന്ന ഘൊഷിച്ചറിയിച്ചു. പി
ന്നെ പ്രതിഷു കഴിഞ്ഞ ജനങ്ങൾ വാദ്യഘൊഷം കെട്ടപ്പൊൾ എ
ല്ലാവരും വീണു നമസ്കരിച്ചു. അപ്പൊൾ ചില കല്ദായക്കാർ ചെന്ന
 രാജാവിനെ കണ്ടു. നമ്മൾ ബിംബത്തെ സെവിച്ചപ്പൊൾ സദ്രാ
ൿ, മെശെൿ അബദ്നെഗൊ എന്നവർ വണങ്ങാതെ നിന്നുകൊ
ണ്ടിരുന്നു എന്ന കുറ്റം ബൊധിപ്പിച്ച സമയം രാജാവ അവരെ 
 വരുത്തി നിങ്ങൾ എന്റെ ദൈവത്തെ മാനിക്കാതിരിക്കുമൊ നി
ങ്ങളെ എന്റെ കയ്യിൽനിന്ന വിടുവിക്കുന്ന ദൈവം ആർ എന്ന
 ഇപ്പൊൾ കാണെണ്ടിവരും എന്ന കല്പിച്ചു. അതിന്ന അവർ ഞങ്ങ
ൾ സെവിക്കുന്ന ദൈവം ഞങ്ങളെ അഗ്നിചൂളയിൽനിന്ന വിടു
വിപ്പാൻ പ്രാപ്തൻ അവൻ അതിനെ ചെയ്യുന്നില്ല എങ്കിലും ഞങ്ങ
ൾ നിന്റെ ദെവനെ സെവിക്കയില്ല എന്ന അറിഞ്ഞുകൊൾക
 എന്ന ഉണൎത്തിച്ചപ്പൊൾ രാജാവ ക്രുദ്ധിച്ച ചൂളയിൽ എഴഇര
ട്ടി വിറക ഇട്ട തീ ജ്വലിപ്പിപ്പാൻ കല്പിച്ചു.

അനന്തരം അവരെ വസ്ത്രങ്ങളൊട കൂടെ കെട്ടി ചൂളയിൽ ഇ
ടുവിച്ചു പിന്നെ നൊക്കിയപ്പൊൾ അവൻ ഭൂമിച്ച മന്ത്രികളൊട
 ഞാൻ മൂന്നുപേരെ അല്ലയൊ ചൂളയിൽ ഇട്ടത ഇതാ നാലുപെർ 
 ദഹിക്കാതെ നടക്കുന്നതും നാലാമവൻ ദെവപുത്രന്ന സമനായി
രിക്കുന്നതും ഞാൻ കാണുന്നു എന്ന പറഞ്ഞാറെ ചൂളക്ക അടുത്ത
 അത്യുന്നതദൈവത്തിന്റെ ഭൃത്യന്മാരായ സദ്രാൿ മെശെൿ, അബ
ദ്നെഗൊ എന്നവരെ പുറത്തു വരുവിൻ എന്നു വിളിച്ചു. അവർ 
 പുറത്തുവന്നാറെ തലയിലെ ഒരു രൊമം പൊലും വെന്തുപൊകാ

